
A.L. 251 tal-2013

ATT DWAR SERVIZZI TA’ INVESTIMENT
(KAP. 370)

Regolamenti tal-2013 li jemendaw l-Att
dwar Servizzi ta’ Investiment

BIS-SAĦĦA tas-setgħat mogħtija bl-artikolu 12(1)(a) tal-Att
dwar Servizzi ta’ Investiment, il-Ministru għall-Finanzi, li jaġixxi fuq
il-parir tal-Awtorità għas-Servizzi Finanzjarji ta’ Malta, għamel dawn
ir-regolamenti li ġejjin:-

Titolu.1. It-titolu ta’ dawn ir-regolamenti hu r-Regolamenti tal-2013
li jemendaw l-Att dwar Servizzi ta’ Investiment, u dawn ir-
regolamenti għandhom jinqraw u jiftiehmu ħaġa waħda mal-Att dwar
Servizzi ta’ Investiment, hawn iżjed ’il quddiem imsejjaħ "l-Att".

Jemenda l-
artikolu 2 tal-
Att.

2. Is-subartikolu (1) tal-artikolu 2 tal-Att għandu jiġi emendat
kif ġej:

(a) fit-tifsira "skema ta’ investiment kollettiv",  minflok
il-proviso li hemm magħha u l-kliem minn "Minkejja li dik l-
iskema" sal-kliem "għandhom jitqiesu li huma skema ta’
investiment kollettiv;", għandu jidħol dan il-proviso li ġej:

"Iżda fond ta’ investiment alternattiv li ma ssirx
promozzjoni tiegħu lil investituri bl-imnut u li ma jkollux
il-karatteristika elenkata  fil-paragrafu (a) ta’ din it-tifsira
jitqies biss li jkun skema ta’ investiment kollettiv jekk l-
iskema, f’ċirkostanzi speċifiċi kif stabbiliti permezz ta’
regolamenti taħt dan l-Att, tkun eżenti minn dik il-ħtieġa u
tkun tissodisfa kull kondizzjoni li tista’ tiġi preskritta;"; u  

(b) minflok it-tifsira "servizz ta’ investiment" għandu
jidħol dan li ġej:

" "servizz ta’ investiment" tfisser kull servizz li
jaqa’ taħt l-Ewwel Skeda meta dan jiġi provdut f’dak li
għandu x’jaqsam ma’ strument:

Iżda s-servizz ta’ Immaniġġar ta’ Investimenti kif
hemm fl-Ewwel Skeda għandu jkun jinkludi wkoll l-
immaniġġar ta’ kull attiv permezz ta’ portafoll kollettiv fi
skema ta’ investiment kollettiv meta dan jiġi provdut f’dak
li għandu x’jaqsam ma’ strument fil-kuntest tat-Tieni

Skeda;".

Jemenda l-
Ewwel Skeda li 
tinsab mal-Att.

3. Fil-paragrafu 4 tal-Ewwel Skeda li tinsab mal-Att,
minnufih wara l-kliem "mal-Att dwar il-Kummerċ tal-
Assigurazzjoni.", għandu jiżdied dan il-paragrafu ġdid li ġej:

"L-immaniġġar ta’ kull attiv permezz ta’ portafoll
kollettiv, li jkunu jappartjenu għal skema ta’ investiment
kollettiv, meta l-arranġamenti għall-maniġġar tagħhom ikunu
tali li l-persuna li tkun qegħda timmaniġġa jew taqbel li
timmaniġġa dak l-attiv ikollha diskrezzjoni li tinvesti f’xi
proprjetà mobbli u, jew immobbli.".


